
KIRISH

O‘zbekiston Respublikasining birinchi Prezidenti Islom Kari-
movning mamlakatimizni 2015-yilda ijtimoiy-igtisodiy rivojlanti-
rish yakunlari va 2016-yilga mo‘ljallangan iqtisodiy dasturning eng
muhim ustuvor yo‘nalishlariga bag‘ishlangan Vazirlar Mahkama-
sining ma’ruzasida mamlakatimiz qishloq xo‘jaligida chuqur tar-
kibiy o‘zgarishlar amalga oshirilayotganligi, murakkab ob-havo
sharoitiga garamasdan, fermer va dehqonlarimizning g‘alla va
paxtadan mo‘l hosil yetishtirilayotganligi ta’kidlangan.

Qishlog xo‘jaligi sohasida amalga oshirilayotgan islohotlar va
tarkibly o‘zgarishlarni yanada chuqurlashtirish, yer va suv
resurslaridan samarali foydalanish 2016-yil va yaqgin istigbolga
mo‘ljallangan iqtisodiy dasturimizning muhim yo‘nalishidir.

Xo‘jalik yuritishning fermerlik tizimiga o‘tilishi munosabati
bilan fermerlar uchun ijara mulki huqugi asosida ajratiladigan yer
maydonlarini optimallashtirish masalasi dolzarb bo‘lib qgolmoqda.

Ekin maydonlarining optimallashtirilishi va zamonaviy agro-
texnologiyalarning joriy etilishi natijasida 2020-yilda boshoqli don
ekinlari yetishtirishni 16,4 foizga oshirib, uning hajmini 8 million
500 ming tonnaga yetkazish, kartoshka yetishtirishni 35 foizga, sab-
zavotni 30 foizga, meva va uzumni 21,5 foiz, go‘sht yetishtirishni
26,2 foizga, sutni 47,3 foiz, tuxumni — 74,5 foizga ko‘paytirish,
baliq yetishtirishni 2,5 martaga oshirish ko‘zda tutilmoqda.

Jonajon Vatanimiz O‘zbekiston hududi qariyb 45 min. ga may-
donni egallagan. Shundan sug‘oriladigan yerlar 7,50; haydaladigan
lalmi yerlar 1,85; ko‘p-yillik daraxtzorlar 0,85; yaylov va pichan-
zorlar 50,95; tomorqa yerlari 1,32; meliorativ holati yaxshilanadigan
yerlar 0,18; o‘rmonlar 2,99 % ni tashkil qiladi. Respublikamiz
o‘zining ajoyib tabiati, takrorlanmas manzarasi, qazilma boyliklari,
xilma-xil o‘simlik va hayvonot dunyosiga boy bo‘lgan va nihoyat
saxovatli, unumdor tuproq qoplamiga ega bo‘lgan o‘lkadir.



Respublikamiz mustagqillikka erishganidan so‘ng, o‘lkamizning
tabiatini o‘rganish, milliy gadriyatlarimizni tiklash kabi ko‘pgina
ezgu ishlar amalga oshirilmogda. Tarixiy manbalardan ma’lumki,
ilk o‘rta asrlarda yurtimizda vohalar bo‘ylab, ayniqsa, azim daryo
adoglarida qgator yirik sug‘orish tarmoqlari gazilib, sug‘orma
dehqgonchilik maydonlari kengaygan. Oqar suv sathidan birmuncha
balandlikda joylashgan maydonlarga suv chigarib obod etilgan.
Ziroatchilikda g‘allakorlik va polizchilik maydonlari kengaygan.

O‘zbekiston Respublikasi Vazirlar Mahkamasining 2015-yil 3-
noyabrdagi 311-son garorida qishloq va suv xo‘jaligi tarmoqlarida
talab yuqori bo‘lgan oliy ma’lumotli kadrlar tayyorlash sifatini tub-
dan oshirish, ta’lim jarayoniga zamonaviy yuqgori samarali
pedagogika va axborot-kommunikatsiya texnologiyalaridan foyda-
langan holda o‘qitishning ilg*or usullarini faol joriy etish, gishlog va
suv xo‘jaligi tarmogqlari pedagog kadrlari va mutaxassislari
malakasini oshirish hamda ularni gayta tayyorlash masalalariga
katta e’tibor garatilgan.

Yoshlarga Ona Yerni sevish, uning har bir garichini muqaddas
deb bilish bo‘yicha tarbiya berilmoqda. Shu sababdan, «O‘zbekiston
tuproglari va ularning evolutsiyasi» maxsus kursi o‘quv dasturiga
kiritilib, asosiy fanlardan biri sifatida o‘qitilib kelinmoqda.
Yugoridagilarni hisobga olgan holda, mualliflar ushbu fandan
darslikning yangi nashrini tayyorladi. Ushbu darslikni 2004 va 2014
-yillarda mualliflar tomonidan nashr etilgan «O‘zbekiston tuproqlari
va ularning evolutsiyasi» nomli o‘quv qo‘llanmalari asos sifatida
foydalanildi. Darslikda keyingi-yillarda respublikamizda tuprogshu-
noslik sohasida olib borilgan ilmiy ishlarning natijalari ham
Kiritilgan.

Darslikda O°‘zbekiston Respublikasining tabiiy-tarixiy sha-
roitlari, tuproqlarning o‘rganilish tarixi, tuproglar sistematikasi va
tasnifi hagida ma’lumotlar berilgan. O‘zbekiston Respublikasida
tarqalgan asosiy tuproq tiplarining xossa va xususiyatlari, genezisi,
tarqalishi va ularning evolutsiyasi yoritilgan. Shuningdek, Res-
publika Yer jamg‘armasi, ulardan foydalanish va muhofaza gilishga
doir ma’lumotlar ham berilgan.

O‘ZBEKISTON RESPUBLIKASINING TABIIY-TARIXIY
SHAROITLARI

Geografik joylashishi. O‘zbekiston shimol va shimoli-g‘arbda
Qozog‘iston, janubi-g‘arbda Turkmaniston, janubi-shargda Toji-
Kiston, shimoli-shargda Qirg‘iziston, janubda Afg‘oniston davlatlari
bilan chegaralanadi.

Geologiyasi. Tuproq paydo qiluvchi jinslarni o‘rganishda
hududning geologik tuzilishiga katta e’tibor berish lozim.

O‘zbekiston hududidagi tog‘lar, tog® oldi va tekisliklar geologik
jihatdan qgaralganda ancha yosh hisoblanadi. Tog‘larning paydo
bo‘lishi, uchlamchi davrning oxiri-to‘rtlamchi davrning boshla-
nishidagi Alp orogenezining kuchli tektonik harakatlari bilan
bog‘lig. Uchlamchi davrda barcha hududni egallagan dengizning
chekinishi ro‘y bergan.To‘rtlamchi yotgiziglar tuprogq paydo giluv-
chi jinslarning asosi bo‘lib, tuprogning mayda gatlam (melkozyom)
galinligi, mexanik va mineralogik tarkibiga katta ta’sir ko‘rsatadi.

Yer yuzasining quruglik va asosan tekislik gismida targalgan va
tuproq paydo gila oladigan g‘ovak holdagi tog* jinslariga tuprog ona
jinslari deyiladi. Yer yuzida targalgan tuproglarning ona jinslari
asosan kaynozoy (yangi hayot) erasining to‘tlamchi davrida suv,
shamol, muzliklar harakati natijasida hosil bo‘lgan har xil
galinlikdagi turli yotgiziglardan iborat bo‘lib, ular kelib chigishiga
ko‘ra quyidagi tiplarga bo‘linadi.

Elyuviy nurash mahsullarining nurash qobig‘ida o‘z o‘rnida
to‘planishi natijasida hosil bo‘lgan yotqgiziglardir. Elyuviylar
shamol, suv va muzliklar ta’sirida bir joydan ikkinchi joyga
go‘zg‘almagan bu g‘ovak holdagi jinslar har xil galinlikda, asosan
tekisliklarda uchraydi. Kimyoviy va mineralogik tarkibi hamda
xossasiga ko‘ra ular dastlabki boshlang‘ich jinslardan uncha ko‘p
farq gilmaydi. Elyuviy tog® yon bag‘irlari va giyaliklarda deyarli
targalmagan. Tarkibida har xil zarra va minerallar bor.

Delyuvial yoki delyuviy nurash mahsullarining yomg‘ir va
erigan gor suvlari harakati ta’sirida giyaliklarning quyi gismlarida

5



